
Ed. 56. Frumvarp til laga
um smíði á tveggja þilfara togara í tilraunaskyni.

Flm.: Gísli Jónsson.

1. gr.
Ríkissjóður lætur smíða í tilraunaskyni einn tveggja þilf'ara dieseltogara með

öllum nýtízku vélum og útbúnaði til fullkominnar hagnýtingar á fiski og vinnu-
afli, þannig að hirða megi allan afla, hverju nafni sem nefnist, og breyta honum
jafnóðum í skipinu í sem verðmætasta vöru með sem minnstum framleiðslu-
kostnaði.

Skal undirbúningur allur hafinn nú þegar og smíði skipsins lokið fyrir árs-
lok 1949.

2. gr.
Til framkvæmda samkvæmt 1. gr. þessara laga heimilast ríkisstjórninni að taka

4 milljóna króna lán fyrir hönd ríkissjóðs.

3. gr.
Lög þessi öðlast þegar gildi.

Greinargerð.
Árið 1943 efndi Samtrygging isl. botnvörpunga til samkeppni um tillögur um

.Botnvörpuskíp framtíðarinnar".

Það var þá þegar vitað, að íslenzkir útgerðarmenn höfðu mikinn hug á því að
endurnýja togaraflotann svo fljótt sem auðið væri að ófriðnum loknum og að þeir
mundu þá jafnframt vilja notfæra sér allar nýjungar á sviði tækninnar, snertandi
smíði og útbúnað togara, og þó einkum og sér í lagi allt það, sem treyst gæti öryggi
manna og eigna, allt, sem tryggt gæti skipverjum sem mesta vinnuvernd og öllum
aðilum sem hagkvæmastan rekstur og bezta afkomu.

Samtryggingunni bárust aðeins fjórar tillögur. Tvær af þeim hlutu 2. verð-
laun og voru afhentar Félagi ísl. botnvörpuskipaeigenda til eignar og afnota. Voru
þær síðan birtar ásamt teikningum og verklýsingum í blöðum og tímaritum al-
menningi til athugunar og sem umræðugrundvöllur um endurbætur á þeim tækj-
um, sem þjóðin á einna mest undir, að vel séu úr garði gerð. Ein tillaga kom fram
um "tveggja þilfara togara", útbúinn it þann hátt, sem ráð er fyrir gert í þessu
frumvarpi. Treysti dómnefndin sér ekki til þess að dæma teikninguna eða tillög-
una í heild, með því að hér væri um að ræða svo stórkostlega byltingu á smíði og
útbúnaði sem og öllu vinnufyrirkomulagi frú því, sem þekkt var áður. Hins vegar
þótti stjórn samtryggingarinnar tillögurnar svo merkijegar ft margan hátt, að hún
lagði til, að félagið keypti þær af höfundi fyrir þá upphæð, sem heitin hafði verið
sem 1. verðlaun og dómnefndin hafði engum flldæmt. Varð þetta að samningum.
Fékk Félag ísl. botnvörpuskipaeigenda einnig þessar tillögur, teikningar og lýs-
ingar til fullra umráða.

Þegar tilboð kom um það frá brezkum skipasmíðastöðvum í sept. 1945 að
smíða 30 togara fyrir ísl. ríkisstjórnina, af fullkomnustu og beztu gerð, sem þá var
þekkt í Bretlandi, þótti ísl. útgerðarmönnum sú tegund togara, sem þar var boðin,
vera i öllum útbúnaði svo langt að hald þeim tillögum, sem fram höfðu komið,
að þeir vildu ekki fallast á, að tilboðum þessum yrði tekið, nema margar og mikils-
verðar breytingar til bóta fengjust samþykktar. Voru því á ný teknir upp samn-
ingar til þess að fá þessum kröfum framgengt. En mjög margar af þeim endur-
bótum og breytingum, sem kraf'izt var, voru samkvæmt þeim tillögum, sem fram
komu við fyrrnefnda samkeppni. Gekk mjög erfiðlega að fá skipasmíðastöðvarnar
til þess að fallast á þessar kröfur, einkum allt það, er snerti nýjungar og endur-
bætur á vélum skipanna, og það svo, að um stund leit ekki út fyrir annað en að
samningar tækjust ekki um smíði skipanna. Var fyllilega gefið í skyn, að algerlega
óvíst væri um það, hvort sú bylting, sem hér væri ætlazt til, að framkvæmd yrði,
ú smíði og útbúnaði öllum frá því, sem áður væri þekkt og reynt með ágætis
árangri, mundi heppnast, og þá væri áhæLlan it því að hafa smíðað 30 skip þannig
svo gífurleg, að þeir vildu ekki vera meðábyrgir í slíku verki. Samningar tókust þó,
eins og kunnugt er. Fengin er þegar nægileg reynsla it skipunum, sem sannar, að
aVar endurbætur og breytingar hafa heppnazt og það svo vel, að full viðurkenning
er fyrir því, jafnt erlendis sem innanlands, að betri og henlugri togara hafi engin
þjóð áður látið gera. Keppast nú aðrar þjóðir við að taka upp þessar endurbætur í
nýjum skipum sínum.

Þótt þessi mikli og góði árangur hafi Iengizt, þá er hann þó aðeins spor i áttina
að enn meiri þróun og enn stórhrotnari umbótum it þessu sviði. Takmarkið verður
að vera að skapa fullt öryggi, fulla vinnuvernd, samfara fullkomnustu möguleikum
til hagnýtingar á öllum afla, og til þess að þetta megi takast, er nauðsynlegt, að skipin
séu smíðuð á þann hátt, sem lagt er til í þessu frv.

Samkvæmt grein, sem birt er í síðasta hefti "Ægis", eru Þjóðverjar að hefja
undirbúning undir smíði á togurum af þessari gerð, sem hér um ræðir. Er það í
samræmi við það, að þeir voru jafnan áður leiðandi menn í öllu því, sem að togara-
smíði laut, og létu m. a. smíða tilraunatogara it ríkisins kostnað um 1930 til þess
að sannprófa þannig margvíslegar nýj ungar í þessari grein.

Samþykkt hefur verið þegar að reisa og starfrækja a. m. k. fjórar tilrauna-
stöðvar í jarðrækt. Hefur sú starfsemi orðið til margvíslegrar blessunar fyrir land-

búnaðinn og á þó væntanlega eftir að verða það enn betur, er fram líða stundir.
Verður því varla haldið fram með rökum, að minni ástæða sé til þess að koma upp
einu tilrauna skipi í þágu sjávarútvegsins eða að það kynni að verða óþarfara þeirri
atvinnugrein.

Þá skal á það bent, að skip þetta mætti nota jafnhliða sem fiskirannsókna-
skip og varðskip, þótt það væri smíðað af þeirri gerð, sem hér er gert ráð fyrir, en
hvort tveggja er mjög aðkallandi, að smíðað verði sem fyrst. Það yrði því engum
verðmætum á glæ kastað, þótt tilraunir í þessa átt gæfu ekki fyllsta árangur, sem
ég þó þykist fullviss um.

Mér þykir rétt að láta fylgja með sem fylgiskjal þær skýringar, sem á sínum
tíma voru látnar fylgja teikningu af skipinu til dómnefndar.

Fylgiskjal.

Skýringar og athugasemdir við verklýsingu og teikningu
botnvörpu skips framtíðarínanr,

Þegar Samtrygging íslenzki-a botnvörpunga óskaði eflir tillögu um botnvörpu-
skip framtíðarinnar, taldi ég víst, að til þess væri ætlazt, að fram kæmu í þeim til-
lögum einhverjar nýjungar frá því, sem nú þekkíst og sem horfðu til bóta um
allan rekstur, öryggi og vinnuvernd í framtíðinni. Hef ég reynt að hafa þetta sjónar-
mið, þegar ég hef samið hjálagðar tillögur, en þó einkum og sér í lagi lagt áherzlu
á nýjung og endurbætur á eftirfarandi atriðum:

1. Öryggi. Að skipið væri miklu öruggara sem sjóskip en togarar þeir, sem vér
nú eigum að venjast, svo að útgerðarmenn og vátryggjendur hefðu mikla tryggingu
fyrir því, að ekki einasta yrði hættan ú venjulegum sjótjónum miklu minni, heldur
einnig hættan á því að missa skipið með allri áhöfn stórkostlega mínnkuö frá því,
sem nú er. Af þessum ástæðum hef ég m. a. lagt til, að botnvörpuskip framtíðar-
innar yrði smíðað með tveimur þilfðrum, eins og teikningin sýnir, og væri allur
útbúnaður þannig gerður, að loka mætti skipinu svo að segja alls staðar vatn-
þéttu, þegar það væri ekki að veiðum, en yrði, eins og oft it sér stað, að mæta of-
við rum og stórsjóum á langleiðum. ýmist á milli landa eða upp af djúpmiðum.
Ef athuguð er nákvæmlega teikningin og verklýsingin, kemur það berlega í ljós, að
þegar búið væri að loka vatnþétt öllum hliðaropum og öllum lestaropum, auk þess
væri búið að byrgja með storrnhlif'um bæði hurðir og glugga á stýrishúsi og leggja
þess utan niður alla lyf'tikrana, en taka inn á efra þilf'ar eða jafnvel niður á aðal-
þilfar öll veiðarfæri, að þá er skip þetta þannig útbúið, að það hefði hvort tveggja
í senn miklu meira Ilotmagn en venjulegur togari og auk þess fátt ofanþilja, er
hætta væri á að mætti skemmdum, enda mótspyrna á yfirhyggingu og þilfari miklu
minni en nú á sér stað um almenna togara. Af þessum hvötum er einnig fram
komin hugmyndin um að byggja bátabyrgi aftur it skipinu og tryggja með því
hvort tveggja í senn, að tjón á bátum vegna ofviðris útilokisl að mestu, og jafn-
framt að tryggja, að bátarnir séu óskernmdir, hvað sem fyrir kann að koma,
þegar á þeim þarf að halda.

Ég hef í sambandi við bátana gert ráð fyrir lveimúr Iafrnagnskrönum í stað
bátsuglna og tel í þeim breytingum liggja miklu meira öryggi fyrir skipverja, þar
sem reynslan hefur sýnt, að hafi skip strandað, hefur margoft verið ógerningur
að koma út nema öðrum bátnum, sem þá ef til vill hefur verið brotinn eða skemmdur
vegna áfalla.

Mér er það ljóst, að þótt þetta byggingarfyrirkomulag hafi tvímælalaust mjög
marga kosti í för með sér, að þá mun það a. m. k. fyrst um sinn þykja ókostur að
athafna sig við botnvörpu ýmist á efra þilf'ari eða á aðalþilf'ari, en með þeim út-
búnaði, sem gert er ráð fyrir, að sé á skipinu, svo sem síðuop, nægilega stór lestarop,

þess utan lyftikranar til þess að geta fært veiðarfærin til eftir þörfum, mun vera hægt
að fallast á, að einnig sé séð fyrir því að komast hjá þeim agnúum, sem þetta fyrir-
komulag hefur í för með sér.

Með því fyrirkomulagi, sem gert er ráð fyrir um öll vatnsþétt skilrúm í skip-
inu, þá ætti að vera full trygging fyrir því, að þótt ásigling yrði á eitthvert eitt af
þessum skilrúmum, svo það fylltist af sjó, eða þótt það fylltist af sjó vegna tjóns
á botni, þá gæti skipið ekki sokkið, með því að nægilegt loft væri þá eftir í hinum
öðrum rúmum skipsins, og á m. a. efra þilfarið afar mikinn þátt í því, að þetta
öryggi er fyrir hendi. Sama má segja um það, að þótt skipinu yrði svo að segja velt,
annaðhvort vegna áreksturs eða af áfalli frú sjó, þá hlyti skipið að reisa sig við
aftur, þar sem ekki gæti gengið niður i það vatn nema annaðhvort mjög takmarkað
eða alls ekki.

f~g vil í sambandi við þetta leyfa mér að henda it þá sorglegu staðreynd, að
togarar okkar hafa sumpart á undanförnum árum hvað eftir annað verið á vogar-
skálum um það að fljóta eða sökkva, er þeir hafa mætt misjöfnum veðrum, oft og
tíðum drekkhlaðnir. og sumpart e.t.v. sokkið af þeim ástæðum, auk þess sem a.
m. 1<.er vitanlegt um tvö skip, sem hafa sokkið vegna áreksturs, en ekki hefðu
getað farið svo sorglega af þeim ástæðum, ef bygging þeirra hefði verið samkvæmt
þeirri teikningu, sem hér fylgir með.

Þá vil ég einnig benda it, að með því að möstur eru gerð miklu lægri en venja
er til, kranar lagðir niður og reiði allur felldur í burtu, þá er yfirbygging skipsins í
illviðrum miklu minni, og hættan við ísingu af ágjöfum í frosti þá einnig margfalt
minni en nú á sér stað.

Ég tel því, að þessir kostir, sem ég hef dregið hér fram, séu svo miklir, að það
beri að taka það til alvarlegrar íhugunar að hyggja enga togara í framtíðinni fyrir
Ísland öðruvísi en tvíþilja, eins og lagt er til í meðfylgjandi tillögum, og það beri
því ekki að víkja fyrir neinum þeim erfiðleikum, sem mönnum í fyrstu kann að
þykja mæla á móti þessu, heldur finna þá öruggt ráð til úrbóta, ef þurfa þykir.

2. Vinnuvernd. Þá hefur einnig vakað fyrir mér, hvernig hægt væri að bæta
vinnu skilyrði skipshafnar frá því, sem nú er, og auka vinnuvernd hennar á ýms-
an hátt.

Það er bert, að að því verður að stefna í framtíðinni, að sjómenn okkar séu
ekki látnir vinna eftir því, sem orka frekast leyfir, ekki einasta tvöfaldan vinnutíma
á við aðrar stéttir, heldur einnig undir miklu verri skilyrðum en þeir, sem störf
rækja á landi. Með því að gera skipið tvíþilja, eins og hér er gert ráð fyrir, skapast
alveg nýtt viðhorf í þessum múlum fyrir háseta, þar sem þeir geta allan tímann
unnið undir þiljum að aðgerðum it fiski og viðgerð it veiðarfærum, og þyrftu ekki að
standa úti fyrir veðri og vindi, nema aðeins þann tíma, sem verið er að taka veiðar-
færi inn eða láta þau út, og þú aðeins þeir menn, sem nauðsynlegt er að hafa á efra
þilfari til slíkra hluta.

Ég tel, að sér sé um byltingu að ræða it þessu sviði, sem markvíst verði að
vinna að, ekki einasta vegna lífs og heilsu sjómanna, heldur og jafnframt vegna
þess, að afköst þeirra við vinnuna yrðu auðsjáanlega í beinum hlutföllum við
margfalt betri vinnu skilyrði. Þá er það einnig bert, að með þessu fyrirkomulagi er
skipið eigi í sérstakri hættu fyrir ofviðrum eða sjóum, þegar veiðum er hætt og
skipið er á ferðum, þar sem inni má loka alla skipverja og þeir eftir sérstökum
göngum hafa aðgang milli stýrishúss og allra annarra staða í skipinu, eftir því sem
þörf krefur.

Við niðurröðun íbúða hef ég fylgt því sjálfsagða fyrirkomulagi, sem ber að
stefna að, að flestir menn geti haft sér herbergi og sem fæstir þurfi að búa saman,
og jafnframt, að allir hafi aðgang að hreinlætistækjum í skipinu.

3. Rekstur. Ég hygg, að það sé þegar fullkomlega ljóst, að stórútgerð í fram-
tíðinni verður tæplega rekin á sama hátt og gert var fyrir stríð. Ber margt til þess,

m. a. stórkostlegar framfarir á tekníska sviðinu, og enn fremur stórvægilegar breyt-
ingar á kröfum launþega, bæði hvað snertir launin sjálf, vinnuvernd og allan að-
búnað. Hvort sú stærð skipa, sem takmörkuð er af samtrygging unni, verður sú
heppilegasta í framtíðinni, er afar erfitt að segja um að svo stöddu. Það út af fyrir
sig gerir ekki allan mismuninn á útbúnaði skipsins, enda hef ég að sjálfsögðu haldið
mér innan þeirra takmarka, sem beðið var um. Hitt er þó vist, að reynsla undan-
farinna ára hefur jafnan verið sú, að stærstu og bezt útbúnu skipin hafa jafnt í góð-
ærum sem erfiðum árum verið arðsömustu eignirnar og það alveg án tillits til þess,
þó stofnkostnaður þeirra hafi verið margfalt meiri. Gefur þetta fullkomna bendingu
UI)l, að það séu einnig hagsmunir útgerðarmanna að hafa skipin hvorki of lítil né
heldur að spara í nokkru útbúnað þeirra í h.vívetna.

Ég hef í tillögum mínum gert ráð fyrir, að skipið væri útbúið með nýtízku
dieselvélum, og með öllum nýtízku tækjum, því þótt það kunni að reynast svo, að
um eitthvert árabil verði enn byggðir togarar með kolavélum. þá verða áreiðanlega
"Botnvörpuskip framtíðarinnar" á íslandi útbúin með dieselvélum, þegar þjóðin
hefur lært að meta að fullu kosti þeirra véla og jafnframt hefur nægilega mörgum
og góðum mönnum á að skipa til þess að fara með þær og hirða þær. Kostur þeirra
véla kemur fram á margan hátt, m. a. möguleiki fyrir miklu lengri veiðiferðum og
lengri siglingaleiðum, meira hurðarmagni fyrir aflann og minni útgjöldum í elds-
neyti. Hitt er svo annað atriði, að í skipsbol, sem byggður væri samkvæmt þessari
teikningu, má að sjálfsögðu einnig koma fyrir gufuvélum. en þá bæri að taka
allra nýjustu gerð slíkra véla, og hef ég gengið fram hjá að leggja það til, að þær
væri teknar, því mér er fyllilega ljóst, að í framtíðinni stefna útgerðarmenn að því
að hagnýta sér að fullu kosti dieselvélanna.

Ég hef lagt til, að farið væri inn á alveg nýja braut í niðurröðun hjálparvéla,
þannig að í stað þess að setja i skipið eina sambyggða togvindu, eins og venja er
til, sem drifin væri af einni nægilega stórri vél, hef ég komið fyrir, eins og sjá má
á teikningunni, fjórum rafmagnstogvindum á aðalþilfari, þar sem hver togvinda
hefur sitt sjálfstæða hlutverk að vinda upp sitt hvorn vírinn með tilheyrandi hler-
um og veiðarfærum, og tel ég þetta ekki einasta heppilegt fyrirkomulag, heldur
einnig miklu öruggara í öllum rekstri. Á þennan hátt losnar maður við alla þá
flækju af togvírum. sem óhjákvæmilegt er að hafa um þilfar skipsins, þar sem
skipverjar nú verða að vinna og hafa hvað eftir annað orðið fyrir slysum af því
að standa óvarðir innan um slíka vira, Þá er maður einnig laus við alla síðu- og mast-
urspolla, og gerir þetta lyftingu veiðarfæra miklu auðveldari og mótstöðu miklu minni.
Á þennan hátt ganga vírarnir beint frá mjög fyrirferðarlitlum og einföldum gálg-
um á efra þilfari niður í fótrúllu, sem áföst er við vinduna. og jafnframt er víra-
stýri fyrir hana. Gálgunum, sem byggðir eru á liðamótum, má slá inn á þilfar ásamt
meðfylgjandi rúllum, þegar ekki er verið að veiðum.

Þá eru einnig tekin upp þau nýmæli, að flutningur allur á lifur sé sjálfvirkur
frá aðgerðarstað inn í lýsisbræðsluna, svo og flutningur allur á hráefni til fiski-
mjölsverksmiðju, og ætti þetta fyrirkomulag að spara vinnuafl frá því, sem nú er.
Þá og einnig það fyrirkomulag að nota krana, eins og gert er ráð fyrir, til þess að
lyfta veiðarfærum og fiski úr sjó og flytja þetta til að spara vinnuafl, svo að jafn-
vel sama skipshöfn gæti á þennan hátt afkastað miklu meiri vinnu en nú gerist.

Ég hef gert ráð fyrir að sjálfsögðu, að byggð væri inn fiskímjölsverksmið]a,
svo að ekki þyrfti að kasta neinum úrgangi.

Þá hef ég farið inn á nýmæli i útbúnaði Iiskílesta, þannig að i öllum lestum
væru stoðir úr ryðfríu stáli og jafnvel allar þiljur klæddar ryðfríum stálplötum og
hillur gerðar af sama efni. Þetta er að sjálfsögðu ákvæði, sem hver útgerðarmaður
getur sjálfur skorið úr um, en því er ekki að leyna, að svo framarlega sem skipin
eiga að flytja ísvarinn fisk langar leiðir, þú verða tvímælalaust gerðar kröfur um
útbúnað slíkra fiskirúma í framtíðinni.

Ég hef einnig gert ráð fyrir, að skipið væri útbúið með tveimur kælivélum,
annars vegar aðeins til þess að kæla nauðsynleg matvæli fyrir skipverja, svo að þeir
geti jafnan haft nýjan og óskemmdan mat, enda er það jafnframt hagsmunaatriði
fyrir útgerðina, en hins vegar hæfilega stórar til þess að veita köldu lofti um lest-
irnar og hjálpa þannig til að halda farminum óskemmdum, þótt heitt sé í veðri,
ef ferð hefur dregizt lengur en til var ætlazt.

Framtíðin mun að sjálfsögðu leiða það í ljós, að rányrkja á sviði fiskveiða
verður að hverfa og hagnýting alls ana að koma í staðinn, og gæti vel komið til
mála, að skip yrði því að gera hvort tveggja í senn, að salta ákveðinn hluta aflans,
geyma í kæli verðmætasta fiskinn og ef til vill flaka að einhverju leyti karfa eða
annan ódýran fisk, og teldi ég, að unnt væri að koma fyrir slíkum rekstri auðveld-
lega á því skipi, sem hér hafa verið gerðar tillögur um.

Reykjavík, 24. sept. 1943.
B107C

